
BRÉF TIL BÆNDA 

Á VESTURLANDI
Útg.: Búnaðarsamtök Vesturlands, Hvanneyri,  311 Borgarnes, s: 437-1215, netfang: bv@bondi.is  

Veffang: www. buvest.is   Ábyrgðarm:  Sigríður Jóhannesdóttir sjo@bondi.is 
2. bréf 2011







                 Febrúar
Aðalfundur Búnaðarsamtaka Vesturlands 

Aðalfundur Búnaðarsamtaka Vesturlands verður haldinn að Breiðabliki á Snæfellsnesi þann 
30. mars næstkomandi og hefst kl. 11:00.  
Dagskrá auglýst síðar.

Beiðslisgreiningarnámskeið á Vesturlandi

Búnaðarsamtök Vesturlands munu standa fyrir námskeiði í beiðslisgreiningu. Stefnt er á að halda námskeið í Borgarnesi, miðvikudaginn 2. mars, annað í Dalasýslu, þriðjudaginn 8. mars og fleiri námskeið ef næg þátttaka fæst.

Kennari: Hjalti Viðarsson, héraðsdýralæknir í Dalaumdæmi.

Dagskrá: (með fyrirvara um smávægilegar breytingar)
· 11:00- 11:10 Setning námskeiðs  
· 11:10- 12:20 Nokkur orð um tímann frá burði að fyrstu sæðingu og mikilvægi góðrar beiðslisgreiningar
· 12:20-13:00 Matur 
· 13:00-15:00 Fyrirlestur um beiðsli og beiðslisgreiningu
Verð:  8.000 kr (matur innifalinn) 

Við hvetjum alla kúabændur til að mæta og rifja upp kunnáttu sína á beiðslisgreiningum!

Skráningarfrestur er til kl 16.00 mánudaginn 28. febrúar á skrifstofu BV í síma 437 1215 eða með tölvupósti til Lenu Reiher á netfangið lr@bondi.is. 

DNA greiningar hrossa

Um síðustu áramót tók gildi ný verðskrá hjá erfðagreiningarfyrirtækinu Matís, hvað varðar DNA greiningar hrossa. Hefðbundið sýni, sem hefur allt að tveggja mánaða vinnsluferil, kostar nú 5.200 kr. + vsk. og forgangssýni sem hefur 10 daga vinnsluferil kostar nú 8.500 kr. + vsk. Fyrir sýnatökuna sjálfa er greitt tímagjald samkvæmt gjaldskrá BV.
Deildarfundir Auðhumlu

Deildarfundir Auðhumlu verða haldnir á næstunni. Fundirnir verða haldnir sem hér segir: 

24. febrúar kl. 13:00 á Hótel Borgarnesi – Hvalfjarðardeild, Snæfellsnesdeild og Mýrarsýslu- og  Borgarfjarðardeild .

28. febrúar kl. 13:30 í Skriðulandi, Saurbæ í Dölum – Breiðafjarðardeild

4. mars kl. 13:00 á Hótel Ísafirði – Breiðafjarðardeild
“Hollur er heimafenginn baggi”

Átaksverkefni í matjurtarækt

* Vilt þú rækta matjurtir fyrir þitt heimili, bæta árangur og/eða auka fjölbreytni þeirrar ræktunar sem þú ert með fyrir?

* Ert þú með ferðaþjónustu og vilt bjóða gestum þínum upp á ferskt grænmeti úr heimilisgarðinum?

* Stefnir þú á heimavinnslu afurða frá býli þínu þar sem heimaræktað grænmeti kæmi við sögu?

* Vilt þú rækta grænmeti í stærri stíl en til heimilisþarfa og setja á markað?

Ef svo er, lestu þá áfram! 
[image: image4.wmf]Á síðastliðnu ári buðu Búnaðarsamtök Vesturlands bændum á starfssvæðinu aðstoð við að koma af stað eða bæta árangur í útimatjurtarækt. Talsverður áhugi var á þessu og tóku 20 aðilar þátt í þessu verkefni. Hér er horft til ræktunar á grænmeti og berjum sem ekki þarf að rækta í upphituðum gróðurhúsum til að ná viðunandi árangri. Þetta gætu t.d. verið kartöflur, gulrófur, gulrætur, káltegundir, salat, spínat, lauktegundir, kryddjurtir, jarðarber og berjarunnar. 

Aðstoð frá Búnaðarsamtökunum felst í heimsókn snemma í apríl þar sem farið er yfir ræktunaráform þátttakanda og bent á viðeigandi fræðsluefni. Þátttakandi getur sent umsjónarmanni fyrirspurnir í tölvupósti yfir ræktunartímann. Fyrrihluta ágúst er þátttakandi heimsóttur aftur, litið á árangurinn og reynt að meta hvað hefði mátt gera betur. Jafnframt er bent á leiðir til nýtingar og geymslu á uppskerunni eftir því sem við á. Tekið hefur verið saman fræðsluefni um matjurtarækt sem þátttakendur fá sent í tölvupósti í nokkrum skömmtum frá mars til ágúst.

Ef ræktunaráhuginn er tendraður og þú gætir nýtt þér aðstoð við að koma hugmyndum þínum í framkvæmd, vinsamlega hafðu samband við Árna B. Bragason í síma 437 1215 eða ab@bondi.is í síðasta lagi 7. mars n.k. Þátttakendur greiða fyrir þátttökuna samkvæmt áætluðum tíma í verkefnið og er það u.þ.b. 5 klst vinna samkvæmt gjaldskrá BV.

Ef þátttakendum frá í fyrra eða aðrir áhugasamir matjurtaræktendur er með stuttar fyrirspurnir um matjurtarækt verður því sinnt eins og almennri ráðgjöf án endurgjalds. Ef svörun fyrirspurna tekur meira en hálfa klukkustund eða óskað er eftir aðstoð við gerð ræktunaráætlunar, verður innheimt samkvæmt gjaldskrá BV.
Hrossarækt – kynbótasýningar 2011

[image: image1.emf]28.4 – 29.4      Sauðárkrókur 2.5 – 6.5          Hafnarfjörður 22.8– 26.8       Skagafj./Eyjafj.

9.5 – 13.5        Selfoss 16.5 – 20.5      Eyjafjörður 16.5 – 20.5      Víðidalur

23.5 – 27.5      Hafnarfjörður 23.5 – 27.5      Blönduós 30.5 – 3.6        Hella

6.6 – 10.6        Hella 30.5 – 3.6        Sauðárkrókur 30.5 – 31.5      Hornafjörður

1.6 – 3.6          Hérað 6.6 – 10.6        Eyjafjörður 6.6 – 10.6        Borgarfjörður

27.6 – 3.7        Landsmót 1.8 – 7.8          HM í Austurríki 15.8 – 19.8      Blönduós

15.8 – 19.8      Hella 22.8 – 26.9      Hella 15.8 – 19.8      Borgarfjörður


Sýningargjaldið á þessu ári er kr. 15.000 fyrir fullan dóm og kr. 10.500 fyrir hæfileika- eða byggingadóm. 
Reglur vegna kynbótasýninga 2011

Þeir sem eru að undirbúa/þjálfa/eiga hross sem stefnt er með í kynbótadóm í vor, eru beðnir um að kynna sér vel reglur um kynbótasýningar, sérstaklega þær sem tengjast hrossunum sjálfum. 

· Öll hross sem koma til kynbótadóms verða að vera grunnskráð og örmerkt.
· Allir stóðhestar þurfa að vera DNA-greindir svo og foreldrar þeirra. 

· Úr öllum stóðhestum 5 vetra og eldri þarf að hafa verið tekið blóðsýni við komu til dóms.

· Allir stóðhestar sem náð hafa 5 vetra aldri verða að fara í röntgenmyndatöku (spatt-athugun) og þurfa niðurstöðurnar að liggja fyrir í WorldFeng.

Í vor mun verða strangara eftirlit með þessum reglum. Ekki verður hægt að skrá hross á kynbótasýningu nema öll atriði séu í lagi. Mæti hross á sýningarstað og eitthvað af upplýsingum vantar, verður þeim vísað frá sýningunni. 
Reglur um kynbótasýningar í heild sinni eru á heimasíðu Bændasamtaka Íslands www.bondi.is undir hrossarækt.
Einstaklingsmerkingar búfjár – hertar kröfur sláturhúsanna

Matvælastofnun kynnti fyrir áramótin hert eftirlit með því að ákvæði reglugerðar um merkingar búfjár væru virt. Þannig fylgist stofnunin nú með að rekstraraðilar sláturhúsa fari eftir ákvæðum reglugerðarinnar er banna þeim að taka til flutninga ómerkta gripi sem og setja afurðir af slíkum gripum á almennan markað. 

Samkvæmt reglugerðinni eiga allir gripir að vera einstaklingsmerktir og skráðir í tölvutæka gagnagrunna. 

Búfjáreigendur þurfa að huga vandlega að því áður en gripir eru sendir í sláturhús hvort merkingar og skráningin séu samkvæmt merkingarreglugerð. Þeir sem eru í einhverjum vafa um að merkingar búfjár séu í lagi eru hvattir til að hafa samband við sitt sláturhús, fá úr því skorið og lagfæra ef þarf. Þeir búfjáreigendur sem hafa verið að kaupa gripi frá öðrum þurfa að huga sérstaklega að því að búið sé að flytja gripina á þeirra bú í Huppunni. Algengt er að það gleymist að flytja lífgripi á milli bæja. 
Þeim búfjáreigendum sem ekki hafa aðgang að tölvutækum gagnagrunnum og geta þar af leiðandi ekki yfirfarið hjarðbækur er bent á að hafa samband við Búnaðarsamtök Vesturlands. Þeir fá þá sendar útprentanir úr hjarðbók búsins sem þeir geta yfirfarið og sent til baka. Rétt er að benda á að hægt er að endurpanta merki sem hafa glatast, einnig í aðkeypta gripi. Þá er einnig hægt að panta bráðabirgðamerki sem geta komið sér vel týnist merki úr grip stuttu fyrir slátrun. 

Þeir búfjáreigendur sem eru með uppsafnaðan vanda varðandi merkingar búfjár eru hvattir til að koma sínum málum á hreint sem allra fyrst. 

Starfsfólk BV getur aðstoðað bændur við að yfirfara hjörðina og koma skráningum í lag. Í þeim tilfellum sem um er að ræða uppsafnaðan vanda og þar sem slík vinna tekur meira en ½ klst, mun viðkomandi búfjáreigandi vera rukkaður fyrir vinnu umfram það.
Styrkir til frumbýlinga

Bændasamtök Íslands auglýsa eftir umsóknum um styrki til frumbýlinga í sauðfjárrækt skv. ákvæðum núgildandi sauðfjársamnings. Reglur um úthlutun og umsóknareyðublöð með nánari leiðbeiningum er að finna á www.bondi.is en skila ber umsóknum til BÍ fyrir 
1. mars næstkomandi.

Hrossaræktarfundur

Þann 1. mars næstkomandi verður haldinn hrossaræktarfundur í matsal Landbúnaðarháskóla Íslands á Hvanneyri. Fundurinn hefst kl. 20:30.

Frummælendur verða Kristinn Guðnason formaður Félags hrossabænda og fagráðs í hrossarækt, Haraldur Þórarinsson formaður Landssambands hestamannafélaga og Guðlaugur V. Antonsson, hrossaræktarráðunautur Bændasamtaka Íslands. 

Fundurinn er opinn öllum þeim sem láta sig varða málefni hrossaræktar og hestamennsku.

Bókhaldsþjónusta BV ehf.

Bókhaldsþjónusta BV ehf. býður upp á alla almenna bókhaldsþjónustu fyrir einstaklinga og fyrirtæki:
· Virðisaukaskattsuppgjör

· Frágangur á bókhaldi

· Framtalsgerð

· Ársreikningar
Nánari upplýsingar um þjónustuna og gjaldskrá má nálgast á skrifstofu BV í síma 437 1215, með tölvupósti á bbv@bondi.is eða hjá eftirtöldum starfsmönnum: 

· Jenny Johansen - jej@bondi.is 

· Torfi Bergsson - atb@bondi.is 

· Sigríður Jóhannesdóttir - sjo@bondi.is 
· Ingveldur H. Ingibergsdóttir - ihi@bondi.is 

Við hvetjum alla þá sem þegar hafa haft samband til að skila inn gögnum tímanlega.
Framleiðnisjóður landbúnaðarins auglýsir

Framleiðnisjóður landbúnaðarins stendur nú á þeim tímamótum að skv. fjárlögum 2011 er fjárveiting til sjóðsins skorin niður um meira en 90% borið saman við áður gildandi búnaðarlagasamning. 
Því er ljóst að sjóðurinn hefur nær eingöngu eigið fé á að ganga til verkefnaráðstöfunar en jafnvel þótt það sé allnokkurt að vöxtum hrekkur það skammt til að mæta þörfinni og er bara einnota. Það kallar á endurskoðun á rekstri sjóðsins og áherslum við forgangsröðun og verkefnaval.
Því er það ákvörðun stjórnar sjóðsins að bjóða á árinu 2011 fram stuðning einungis við vel undirbúin verkefni til nýsköpunar atvinnu á bújörðum, samstarfsverkefni bænda og aðra eflingu atvinnu til sveita, ásamt að styðja áfram við Vaxtasprotaverkefni Framleiðnisjóðs,  Impru á Nýsköpunarmiðstöð Íslands og við Starfsmenntasjóð BÍ.
Í því ljósi þá auglýsir sjóðurinn eftir umsóknum um styrki sbr hér að ofan tvisvar á árinu 2011:

Umsóknarfrestur fyrri árshluta er til 25. mars n.k. 
(Póststimpill gildir)

Stefnt er að því að ljúka afgreiðslu umsókna í apríl n.k.

 

Umsóknarfrestur seinni árshluta er til 21. september n.k. 
(Póststimpill gildir)

Stefnt er að ljúka afgreiðslu umsókna í október n.k.

